
A U R K I B I D E A

B SAILA:

Foru lege proposamenak:

—Foru Lege proposamena, gardentasunari eta jarduera publikoaren kontrolari buruzkoa. Aralar-Nafarroa

Bai parlamentu-taldeak aurkeztu du (3. or.).

—Foru Lege proposamena, Nafarroako Foru Komunitatearen lurraldean debekatzen duena haustura hidrauli-

koaren teknika erabiltzea gas ez-konbentzionala ikertzeko eta erauzteko teknika gisa. Socialistas de Nava-

rra parlamentu-taldeak aurkeztu du (5. or.).

—Foru Lege proposamena, uztailaren 6ko 9/2005 Foru Legea, Taxiari buruzkoa, aldatzen duena. Socialistas

de Navarra parlamentu-taldeak aurkeztu du (6. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Parlamentuak adierazten du beharrezkoa dela Erregistro Zibilak Nafa-

rroako herritarrei zerbitzu doakoa eta publikoa ematen jarraitzea, gaur egun egiten duen moduan. Maite

Esporrín Las Heras andreak aurkeztu du (11. or.).

—Mozioa. Horren bidez, Nafarroako Parlamentuak adierazten du ez dagoela ados Nafarroako Gobernuaren

Erabakiarekin, zeinaren bidez ofizioz aldatzen baita Castejongo 400 MV-ko ziklo konbinatuko zentral ter-

miko batean energia elektrikoa ekoizteko instalazioaren ingurumen-baimen integratua. Bildu-Nafarroa

parlamentu-taldeak aurkeztu du (12. or.).

—Mozioa. Horren bidez, Nafarroako Gobernua premiatzen da bere egutegia bete dezan Foru Komunitatean

haurrei txertoak jartzeko. Socialistas de Navarra parlamentu-taldeak aurkeztu du (13. or.).

—Mozioa. Horren bidez, Nafarroako Gobernua premiatzen da akordio bat lor dezan Zaraitzuko Batzarrare-

kin, Abodiko eski-zentroko lanak jarraitu eta amaitzeko. Aralar-Nafarroa Bai parlamentu-taldeak aurkeztu

du (14. or.).

—Mozioa. Horren bidez, Nafarroako Gobernua premiatzen da hitzarmen bat sina dezan Nafarroako Mendi

Federazioarekin, Mendiko Bideen Sarea mantendu eta hobetzeko, eta mendiko larrialdiko aterpetxeetara-

ko inbertsio-programa bat abian jar dezan. Unión del Pueblo Navarro, Socialistas de Navarra, Bildu-Nafa-

rroa, Aralar-Nafarroa Bai, Nafarroako Parlamentuko Parlamentu-talde Popularra eta Izquierda-Ezkerra

parlamentu-taldeek aurkeztu dute (15. or.).

—Mozioa. Horren bidez, Nafarroako Gobernua eta Espainiako Gobernua premiatzen dira neurri premiazko-

ak eta eraginkorrak har ditzaten behin betiko konpontze aldera Esako urtegiaren inguruko lurren ezegon-

kortasun arazoak. Izquierda-Ezkerra parlamentu-taldeak aurkeztu du (16. or.).

—Mozioa. Horren bidez, Nafarroako Gobernua premiatzen da indartu ditzan “Julián Gayarre” eta “Pablo

Sarasate” nazioarteko lehiaketak. Socialistas de Navarra parlamentu-taldeak aurkeztu du (17. or.).

—Mozioa. Horren bidez, Nafarroako Gobernua premiatzen da indargabetu ditzan mendekotasun egoeran

dauden pertsonentzako laguntzak eta prestazioak murrizten dituzten foru aginduak. Gizarte Politiketako

Batzordeak bazter utzia (18. or.).

—Erabakia. Horren bidez, Horren bidez, Nafarroako Parlamentuak adierazten du pertsona etorkinekiko

elkartasuna oztopatzen duen neurri oro arbuiatzen duela. Gizarte Politiketako Batzordeak onetsia (19. or.).

F SAILA:

Galderak:

—Galdera, Vinsak Lodosan eginiko etxeetan atzemandako arazoei buruzkoa, Maite Esporrín Las Heras

andreak egina (20. or.).

—Galdera, jakitekoa zer aurreikuspen dituen Nafarroako Gobernuak Ledean, Irati ibaiaren gaineko zubia

konpondu eta sendotzeko, Maite Esporrín Las Heras andreak egina (20. or.).

—Galdera, jakitekoa zer neurri hartuko dituen Nafarroako Gobernuak Erreniegan sorturiko jarduera sismi-

koa dela-eta, Maite Esporrín Las Heras andreak egina (21. or.).

—Galdera, Cascanteko ikastetxea eraikitzeari buruzkoa, Pedro Rascón Macías jaunak egina (22. or.).

—Galdera, Bidasoako Bide Berdeko Legasa-Doneztebe zatiaren titulartasunari eta bertan izandako luizia

konpontzeko arduradunari buruzkoa, Miren Julia Aranoa Astigarraga andreak egina (22. or.).

—Galdera, bidezain, suhiltzaile eta Nafarroako beste funtzionario talde batzuentzako etxebizitzei buruzkoa, 

Txema Mauleón Echeverría jaunak egina (23. or.).

—Galdera, 2011ko azaroaren lehen asteko euriteek kaltetutako toki entitateen eskaeren aurrean Landa Gara-

peneko, Ingurumeneko eta Toki Administrazioko Departamentuak erabilitako irizpideei buruzkoa, Víctor

Rubio Martínez jaunak egina (23. or.).

—Galdera, jakitekoa Lehendakaritza, Justizia eta Barne Departamentuak erantzun ote dion zenbait toki enti-

tatetako ordezkariek Yolanda Barcina lehendakariarekin bilera egiteko aurkezturiko eskariari, Víctor

Rubio Martínez jaunak egina (24. or.).

—Galdera, Nafarroako Kutxarekin zerikusia duen zenbait informaziori buruzkoa, Manu Ayerdi Olaizola jau-

nak egina (25. or.).

—Galdera, egungo egoera ikusita, Nafarroako Gobernuko lehendakariak hartuko dituen neurriei buruzkoa.

Maiorga Ramírez Erro jaunak egina (28. or.).

—Galdera, 2012ko abenduko ordainsariaren osagarriari buruzkoa. Txentxo Jiménez Hervás jaunak egina

(28. or.).

—Galdera, Eguesibarko eskola adineko populazioarentzako hezkuntza-dotazio publikoen gaineko planari

buruzkoa. Marisa De Simón Caballero andreak egina (29. or.).

—Galdera, Barcina andreak lehendakari izaten jarraitzeari buruzkoa. Roberto Jiménez Alli jaunak egina

(30. or.).

B saila:
FORU LEGE PROPOSAMENAK

Foru Lege proposamena, gardentasunari eta jarduera publikoaren kontrolari

buruzkoa.

Nafarroako Parlamentuko Mahaiak, 2013ko
martxoaren 25ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Aralar-Nafarroa Bai parlamentu-taldeak gardenta-
sunari eta jarduera publikoaren kontrolari buruzko
Foru Lege proposamena aurkeztu du, eta presako
prozeduraz izapidetu dadin eskatu du.

Hori horrela, Legebiltzarreko Erregelamenduko
110., 148. eta 158. artikuluetan ezarritakoarekin
bat, Eledunen Batzarrari entzun ondoren, hona
ERABAKIA:

1. Agintzea Nafarroako Parlamentuko Aldizkari
Ofizialean argitara dadin gardentasunari eta jardu-
era publikoaren kontrolari buruzko Foru Lege pro-
posamena.

2. Foru lege proposamena presako prozeduraz
izapidetzea.

3. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako, eta Nafarroako
Gobernuari adieraztea bere iritzia emateko epea
zortzi egunekoa dela.

4. Zuzenketak aurkezteko epe bat irekitzea,
eztabaidari ekiteko Osoko Bilkuraren aurreko egu-
naren eguerdiko hamabietan bukatuko dena.
Zuzenketak Legebiltzarreko Mahaiari aurkeztu
beharko zaizkio.

Iruñean, 2013ko martxoaren 25ean

Lehendakaria: Alberto Catalán Higueras

Foru Lege proposamena, gardentasu-

nari eta jarduera publikoaren kontro-

lari buruzkoa

ZIOEN AZALPENA

Foru lege proposamen honen asmoa da urrats
sendoak ematea ardura publikoen erabilerak
beharrezkoa duen kontrolean, bai kasuko hautes-
kundeetan zuzenean hautatuak izateagatik ardura
horiek betetzen dituzten pertsonei dagokienez, bai
eta aipatu funtzio publiko horiek erakunde desber-
dinek izendatuta eta beren borondatez onartuta
betetzen dituzten pertsonei dagokienez ere.

Gehiegitan, portaera ilunek edo irregularrek
zipriztindu izan dute ardura horien betetzea, eta
horrek eginkizun edo kargu publikoak betetzen
dituzten pertsona guztiekiko kezka eta alarma
sozial garrantzitsua piztu du.

Gizarteak, interes publikoak, lan publikoaren
duintasunak eta ordezkaritza politiko eta soziala-
ren zereginetan jarduten duten pertsonen zintzota-
sunak eskatzen dute neurriak ezartzea, errotik
mozte aldera zenbait portaera, kargu publiko bat
betetzeak ematen duen abantaila-egoeraz norbe-
raren probetxurako edo hirugarrenei mesede egite
aldera modu irregularrean aprobetxatzea edo abu-
satzea dakartenak.

Era berean, legean jasotako neurri horiek
lagungarriak dira gizarteak berreskura dezan
beren eginkizunak edo konpromisoak etikatik eta
zintzotasunetik betetzen dituzten pertsona prestu-
ekiko konfiantza, gehiengoa baitira.

Artikulatuan jasotako edukiek erakusten dute
proposaturiko helburu guztietan aurrerapausoak
emateko borondatea, eta zenbait betebehar ezar-
tzen dituzte izaera publikoa duten eginkizunak
betetzen dituzten pertsonentzat: aitorpena egiteko
betebeharra eta, Kontuen Ganberaren gaitasuna
eta ahalmenak baliatuta, eginkizun horien audito-
retzak eskatzekoa.



1. artikulua. Legearen printzipioa.

Gardentasunari eta kargu publikoen kontrolari
buruzko Foru Lege honen helburua da ziurtatzea
jarduera publikoa, bai zuzenekoa, non karguak
hauteskunde-prozesuetan zuzenean hautatzen
diren, bai erakunde desberdinek eginiko izendape-
netatik datorrena, era egokian betetzen dela,
gizartearen aurreko ezagutza eta gardentasun
nahikoaz, halako moduz non gizarteari bidea ema-
nen zaion jarduera horretan erabateko konfiantza
eta horri buruzko bermea izateko, bateraezintasu-
nei eta gardentasunari buruzko araudia bete dadin
laguntze aldera.

2. artikulua. Lege honen menpe egonen diren
pertsonak.

Foru lege hau aplikatzeko izanen zaie Nafarro-
ako kargu publiko hauei, hautetsiak izan ala ez:
foru parlamentariak, Nafarroako Gobernuko kide-
ak, 5.000 biztanle baino gehiagoko udalerrietako
alkate eta zinegotziak eta mankomunitateetako
lehendakariak.

Halaber, Gardentasunari eta Jarduera Publiko-
aren Kontrolari buruzko Foru Lege honen menpe
egonen dira enpresa publikoetako zuzendari,
zuzendari nagusi edo kudeatzaileak, mankomuni-
tateetako kudeatzaileak, izendapen askeko kar-
guak eta erakunde edo fundazio publikoetako
kargu bereziki muntadunak.

3. artikulua. Aitorpena egiteko betebeharra.

2. artikuluan aipaturiko pertsona guztiek urtero
aurkeztu beharko dituzte, urteko lehen hilabetean,
beren ondareari buruzko aitorpenaren, jardueren
gaineko aitorpenaren eta PFEZaren aitorpenaren
kopia eguneratuak. Pertsona horiek zein erakun-
deren menpe dauden, han gordailatuko dira aitor-
pen horiek.

4. artikulua. Kontuen Ganberaren ikuskaritza.

Urtero, bere fiskalizazio programaren barruan,
Kontuen Ganberak aitorpen horiek aztertu eta
ikuskatuko ditu. Ikuskapen horren barruan, azter-
tuko du kargu publikoek aurkezturiko aitorpenak
indarrean dagoen legeriaren araberakoak ote
diren eta haien edukia bateragarria eta koherentea
ote den. Beharrezkoa balitz, Kontuen Ganberak
Zerga Ikuskaritzari laguntza eskatu ahalko dio.

Kontuen Ganberak urtero eginiko txostenak
izaera publikoa izanen du, eta haren berri emanen
zaio Parlamentuari, arauzko bidetik.

Ez-betetzeek, irregulartasunek edo gomendio-
ek azalpen- edo zuzenketa-izaera derrigorrezkoa
izanen dute ukitutako pertsonentzat, eta baterae-
zintasunei buruzko araudiaren urraketatzat hartu-
ko dira, bai eta, kasua bada, agiri publikoaren fal-
tsutzetzat ere.

5. artikulua. Legearen aplikazioa.

2013ari dagokionez, legearen aplikazioa egi-
nen da indarrean sartu eta hurrengo bi hilabetee-
tan.

Kontuen Ganberak 2013rako lan programan
sartuko du dagokion auditoretza, zeina amaitu
beharko baitu urteko programazioa bukatu baino
lehen.

Kontuen Ganberak eskatu ahalko du Nafarroa-
ko Zerga Agentziaren lankidetza, lan hori baldintza
onenetan egin ahal izateko edota legea betetze
aldera beharrezkoak izan daitezkeen ikerketak
egin ahal izateko.

Lehen xedapen gehigarria.

Indarrik gabe uzten dira foru lege honetan eza-
rritakoari aurka egiten dioten maila bereko edo
baxuagoko xedapen guztiak. Era berean, lege
honen edukiak aldatzen du Gardentasunari eta
Gobernu Irekiari buruzko ekainaren 21eko 11/2012
Foru Legean ezarritakoa.

Bigarren xedapen gehigarria.

Foru lege honek Nafarroako Parlamentuko
Erregelamendua aldatuko du, bertan jaso gabeko
gaiei edota legearekin kontraesanean daudenei
dagokienez. Horretarako, Parlamentuko zerbitzu
juridikoei eginkizun gisa ezartzen zaie Erregela-
mendua egokitzeko beharrezkoak diren aldaketak
proposa ditzaten.

Lehenbiziko xedapen iragankorra.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, eta harrezkero derrigorrez bete beharko da.

Foru Lege proposamena, Nafarroako Foru Komunitatearen lurraldean

debekatzen duena haustura hidraulikoaren teknika erabiltzea gas ez-

konbentzionala ikertzeko eta erauzteko teknika gisa.

Nafarroako Parlamentuko Mahaiak, 2013ko
martxoaren 25ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikuluak
aitortzen dion legegintzarako ekimena erabiliz, Soci-
alistas de Navarra parlamentu-taldeak Foru Lege
proposamena aurkeztu du, Nafarroako Foru Komu-
nitatearen lurraldean debekatzen duena haustura
hidraulikoaren teknika erabiltzea gas ez-konbentzio-
nala ikertzeko eta erauzteko teknika gisa.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Foru Lege proposamena,
Nafarroako Foru Komunitatearen lurraldean debe-
katzen duena haustura hidraulikoaren teknika era-
biltzea gas ez-konbentzionala ikertzeko eta erauz-
teko teknika gisa.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2013ko martxoaren 25ean

Lehendakaria: Alberto Catalán Higueras

Foru lege proposamena,

Nafarroako Foru Komunitatearen

lurraldean debekatzen duena haustu-

ra hidraulikoaren teknika erabiltzea

gas ez-konbentzionala ikertzeko eta

erauzteko teknika gisa

ZIOEN AZALPENA

Gaur egun, gasa erauzteko haustura hidrauli-
koaren teknikak edo frackingak galderak plantea-
tzen ditu, bai osasunaren ikuspuntutik bai inguru-
menaren babesaren ikuspuntutik, funtsean,
teknika hori erabiliz gero kutsadura eragin litekee-
lako lurpeko akuiferoetan; izan ere, teknika hori
baliatzeko beharrezkoa da produktu toxikoak eta
kutsatzaileak injektatzea. Erakunde independente
eta zalantzarik gabeko inpartzialtasunekoek duela
gutxi eginiko azterlanek agerian jarri dituzte tekni-
ka hori baliatzeak sor ditzakeen arriskuak. Horre-

kin lotuta, 2011ko ekainean, Europako Parlamen-
tuko Ingurumeneko, Osasun Publikoko eta Segur-
tasuneko Batzordeak txosten bat argitaratu zuen,
zeinetan zenbait galdera egiten baitziren haustura
hidraulikoaren teknika ikerketarako eta gasa
erauzteko teknika gisa erabiltzearen inguruan.

Horregatik guztiagatik, gaur egun gizartean
bada kezka gasa erauzteko teknika ez-konbentzi-
onal hori abian jartzeak ekar ditzakeen arriskuak
direla-eta, eta gizartearen zenbait sektorek uste
dute jarduera horrek kalte nabarmenak eragin
ditzakeela ingurumenean eta lurpeko akuiferoe-
tan.

Nekazaritza eta nekazaritzako elikagaien
industria da Nafarroako Foru Komunitatearen nor-
tasun-ezaugarrietako bat, bere naturarekin eta
paisaia-balioarekin batera. Horren erakusgarri da
Landa Garapeneko, Ingurumeneko eta Toki Admi-
nistrazioko Departamentuaren apusturik handiena
izatea Nafarroako Ubidea eta milaka hektarea
ureztalur bihurtzea, landu ahal izateko.

Lurraldearen okupazio-maila baxua dela-eta,
bere urak garbiak dira eta natura kalterik gabe
zainduta dago, eta horrek ahalbidetu du nazioko
erreferentea izan gaitezen landa-turismoa, ekotu-
rismoa eta birdinga bezalako arloetan.

Gauzak horrela, Nafarroako Foru Komunitate-
an haustura hidraulikoaren teknika bidezko gas
ez-konbentzionalaren erauzketa etengo da egun
dauden zalantzak eta alderdi ezezagunak argitzen
ez diren bitartean.

Horretarako, Nafarroako Foru Komunitateak
baliatuko ditu alor hauetan dituen eskumenak:
lurraldearen antolamendu, hirigintza eta etxebizi-
tzaren arloan; ingurumenaren eta ekosistemen
babesaren arloan; osasunaren eta higienearen
arloan; prebentzioaren eta osasuna sustatze eta
berreskuratzearen arloan; eta industriaren eta
meategi- eta energia-araubidearen arloan.

1. artikulua. Nafarroako Foru Komunitatearen
lurralde osoan debekatzen da fracking edo haus-
tura hidraulikoaren teknika baliatzea, zeina erabil-
tzen baita gehigarri kimikoen injekzioaren bidez
eskisto-gasa edo gas ez-konbentzionala ikertu eta
erauzteko.

2. artikulua. Nafarroako Foru Komunitateko
Administrazioko agintari eta funtzionario publikoek
zainduko dute lege honetan ezarritakoa errespeta-



tu eta betetzen dela eta, beren eskumenen espa-
rruan, beharrezkoak diren neurriak hartuko dituzte
lege honetan xedaturikoaren aurka egiten diren
jarduerak geldiarazteko, bai eta eraldatutako egoe-
ra jatorrizkora lehengoratzeko ere.

3. artikulua. Lege hau indarrean sartzen dene-
tik, 1. artikuluan aipatu teknikaren erabilera, Foru
Komunitateko lurraldean debekatutakoa den lurzo-
ru-erabilera bat dakarrenez –foru lege honen 1.
artikuluan ezarritakoaren arabera–, hirigintzako
arau-haustetzat hartuko da, Nafarroako Lurraldea-
ren Antolamenduari eta Lurzoruaren Hirigintza-

araubideari buruzko abenduaren 20ko 35/2002
Foru Legean ezarritakoari jarraikiz.

Xedapen iragankor bakarra. Lege honetan
xedaturikoa aplikatzekoa izanen zaie 1. artikuluan
debekaturiko jarduera gauzatzeko baimenei edo
horretarako gaitzen duen beste edozein tituluri, bai
jada emanda daudenei edo izapidetzen ari direnei,
bai legea indarrean sartu eta gero aurkezten diren
eskaerei ere.

Azken xedapen bakarra. Lege honek Nafarro-
ako Aldizkari Ofizialean argitaratu eta biharamune-
an hartuko du indarra.

Foru Lege proposamena, uztailaren 6ko 9/2005 Foru Legea, Taxiari buruz-

koa, aldatzen duena.

Nafarroako Parlamentuko Mahaiak, 2013ko
martxoaren 25ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Socialistas de Navarra parlamentu-taldeak aurkez-
tu du uztailaren 6ko 9/2005 Foru Legea, Taxiari
buruzkoa, aldatzen duen Foru Lege proposamena.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin uztailaren 6ko 9/2005
Foru Legea, Taxiari buruzkoa, aldatzen duen Foru
Lege proposamena.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2013ko martxoaren 25ean

Lehendakaria: Alberto Catalán Higueras

Foru Lege proposamena, uztailaren

6ko 9/2005 Foru Legea, Taxiari

buruzkoa, aldatzen duena

ZIOEN AZALPENA

Nafarroako Parlamentuak Taxiari buruzko Foru
Legea onetsi zuen 2005ean. Lege horrek zenbait

arlo landu zituen –besteak beste, taxiaren egoera
Iruñean eta Iruñerrian, bai eta Nafarroako gainera-
ko tokietan ere, mugikortasun urriko pertsonentza-
ko arretaren hobetzea, taxiaren erabiltzaileen
eskubideak eta betebeharrak–, guztiak ere herrita-
rrei zerbitzu egokia ematen zaiela bermatzen
dutenak.

Eguneroko praktikarekin, egiaztatu da zenbait
alderdi gaurkotu behar direla: lizentzietarako
bisak, zerbitzua kontratupeko langileekin ematea,
ibilbide-liburua, ibilgailuen berriztatzea, zehapen-
araubidea eta abar.

Gainera, 2010eko maiatzean, Estatuan Bide
Segurtasunari buruzko Lege berria sartu zen
indarrean, eta berariazko zehaztapen batzuk egin
zituen, aipatutako foru legean sartu behar direnak.
Aurrekoa dela eta, foru legea estatuko legediari
egokitzeko eta Nafarroako taxi zerbitzua hobetze-
ko, Taxiari buruzko Foru Legea aldatzen da.

Artikulu bakarra. Foru lege honek indarra har-
tzen duenetik aurrerako ondorioekin, jarraian ema-
ten diren Taxiari buruzko uztailaren 6ko 9/2005
Foru Legeko aginduek honelako testua izanen
dute:

Bat. Legearen testu osoan “soldatapeko” hitza-
ren ordez “kontratupeko” hitza jartzea.

Bi. 13.1. artikulua.

“1. Taxi lizentziek ez dute epe mugarik. Hala
ere, baliozkoak izan daitezen aldiro ikus-onetsi
behar dira, foru lege honen 6. eta 60.b) artikulue-
tan ezarritako baldintzak betetzen direla egiaztatu
ondoren.



Udalerriak edo baterako zerbitzurako eremuan
eskumena duen toki entitateak eginen du bisa
hori, dagozkion ordenantzetan ezartzen den adiz-
kakotasunarekin eta ordenantza horietan ezarrita-
koari jarraituz”.

Hiru. 13.3. artikulua.

“3. Taxi lizentzien titularrek eskatu ahal izanen
diote udalari edo baterako zerbitzurako eremuko
toki entitate eskudunari titularraren zerbitzu-ema-
tea eteteko, bi urterako gehienez, baldin eta froga-
tzen badute gaixorik daudela, istripua izan dutela,
ibilgailua matxuratuta dagoela edo hilabetetik
gorako aldian zerbitzua ematea eragozten dien
beste arrazoi justifikatu bat gertatu dela”.

Lau. 20.1. artikulua.

“1. Lizentziaren titularrak gehienez ere gidari
bat kontratatu ahal izanen du lan gutxiko ordueta-
rako, asteburu, jaiegun eta jaiegun-bezperetarako,
gertakari berezietarako, herriko jaietarako eta
antzeko aldietarako”.

Bost. 20.4. artikulua.

“4. Langileak kontratatu aurretik baimena eman
beharko du udalak edo baterako zerbitzurako ere-
muko toki entitate eskudunak. Baimen hori lizentzi-
aren titularrak eskatu beharko du. Langileak kon-
tratatzeko eskaerar i baiezkoa eman zaiola
ulertuko da baldin eta hilabeteko epean udalak
edo Baterako Zerbitzurako Eremuko toki entitate
eskudunak ez badu ebazpen espresik ematen eta
jakinarazten. Behin baimena lortu denean, hilabe-
teko epean, entitate eskudunari aurkeztuko zaio
langilearen kontratuaren kopia eta Gizarte Segu-
rantzako altaren edo autonomoen araubideko alta-
ren kopia.

Bi aldeen arteko ahaidetasuna dela-eta kontra-
tatutako pertsona ezin denean Gizarte Seguran-
tzako araubide orokorrean alta emanda egon, lan-
gile autonomoen araubide berezian egon beharko
du alta emanda.”

Sei. 22.4. artikulua.

“4. Ibilgailuaren okupazioari dagokionez, hau-
rrek betetako plazen kontaketa eginen da, trafikoa-
ri eta bide segurtasunari buruz indarra duen arau-
tegian xedatutako moduan”.

Zazpi. 23. artikulua. 4. idatz-zatia gehitzea.

“4. Gurpil-aulkien erabiltzaileak garraiatzeko
ibilgailu egokitua atxikita dutela ageri diren taxi
lizentzien titularrek taxi zerbitzuak egin ahalko
dituzte jatorria edo helmuga dutenean ibilgailu
egokituetarako lizentziarik ez duten udalerri edo

baterako zerbitzurako eremuetan. Zerbitzu horiek
ibilbide-liburuan jaso beharko dira.”

Zortzi. Artikulu berri bat gehitu da: 26 bis.

“26. bis artikulua. ibilbide-liburua.

1. Taxi lizentziei edo baimenei atxikitako ibilgai-
luek behar den ibilbide-liburua dutela zirkulatu
beharko dute, eta bertan gidariak, hasi baino
lehen, foru lege honetako 23.4, 36.3 eta 46.2 arti-
kuluetan ezarritako zerbitzuak jaso beharko ditu.

2. Ibilbide-liburua edizio librekoa izanen da.
Liburuaren azalean jasoko dira taxi lizentziaren
titularraren izen-abizenak, lizentzia eman duen
udala edo baterako zerbitzurako eremua, lizentzia-
ren zenbakia eta ibilgailuaren matrikula.

Ibilbide-liburua bakoitza erabiltzen hasi baino
lehen, taxi lizentziaren titularrak hura garraioen
arloko departamentu eskudunean aurkeztu behar-
ko du, edo, baterako zerbitzurako eremu bat baldin
bada, eremu horretako toki entitate eskudunean,
diligentzia dezaten.

Liburu berria diligentziatu denetik gehienez ere
hamabost egun iragan direnean, titularrak aurreko
liburua aurkeztu beharko dio organo eskudunari,
aurreko liburu hori egiazki amaituta dagoela egiaz-
ta dezan.

Behin ibilbide-liburua guztiz amaitu denean,
garraio ikuskapenerako zerbitzuen eskura gorde
beharko da urtebetez, azken oharra egin denetik
kontatzen hasita.

3. Ibilbidean jaso behar diren zerbitzu horietako
bakoitzarengatik, honako datuak bete beharko
dira:

a) Jatorriko edo helmugako udalak.

b) Zerbitzu mota:

– Hiri arteko zerbitzua, helmuga lizentzia ema-
ten duen udalean edo eremuan duena.

– Enkargua.

c) Zerbitzua zein egunetan eta ordutan hasi eta
amaitu zen.

d) Gidariaren izen-abizenak eta sinadura.

e) Erabiltzailea edo kontratu-egilea:

– Pertsona fisikoa baldin bada: izen-abizenak,
helbidea eta telefonoa.

– Pertsona juridikoa baldin bada: izen soziala,
IFZa eta helbidea.

f) Zerbitzuaren prezioa.

4. Izaera pertsonaleko Datuak Babesteari
buruzko abenduaren 13ko 15/1999 Lege Organiko-
an ezarritakoa ibilbide-liburuan jasotako datu per-
tsonalei aplikatuko zaie”.

Bederatzi. 27. artikulua. Testu berria.

“27. artikulua. Taximetroa, modulua eta pilotua.

1. Oro har, taxi lizentziak eta baimenak dituzten
ibilgailuek taximetroa eduki behar dute, behar
bezala prezintatua, homologatua eta egiaztatua,
metrologiaren arloan eskumena duen organoak
ezarritako arauei jarraituz.

Halaber, ibilgailuek modulu bat eduki behar
dute, tarifa aplikagarria agertuko duena ibilgailua-
ren kanpoaldean, indarra duen araudi teknikoan
zehaztutakoaren arabera.

Hala eta guztiz ere, udalak edo baterako zerbi-
tzurako eremuan eskuduna den toki entitateak
taximetroa eta modulua eramateko betebeharretik
salbuetsi ahalko du. Horrelako kasuetan, ibilgailu-
an taxi zerbitzua identifikatzen duten bereizgarriak
eraman beharrari eutsiko zaio, eta neurriak hartu-
ko dira gehiegizko edo iruzurrezko kobrantza era-
gozteko.

Udalak edo baterako zerbitzurako eremuko toki
entitate eskudunak besterik xedatu ezean, taxime-
troa ibilgailuaren karrozeriaren barrualdean ego-
nen da, aurrean, erdiko herenean kokatuta, erabil-
tzaileak garraio-prezioaren agerpena noiznahi
ikusteko moduan, eta beti argiztatuta edukiko da.

2. Gainera, ibilgailuek kanpoaldean ikus-siste-
ma bat eduki behar dute, ibilgailua erabilgarri
dagoen ala ez adierazteko. Ordenantzetan beste-
lako prozedurak zehazten ez diren bitartean, taxi-
ak bere sabaian argi-sistema bat edukiko du, non
pilotu berdeak adieraziko baitu taxia zerbitzua
emateko libre dagoela”.

Hamar. 28.2. artikulua.

“2. Taxi lizentziei eta baimenei atxikitako ibilgai-
luak berritu egin beharko dira lehenengo matriku-
laziotik hasi eta hamar urteko antzinatasunera iritsi
baino lehen, baina beste bi urtez ere luzatu ahalko
da epe hori, udaleko edo baterako zerbitzurako
eremuko toki entitateko kasuko ordenantzetan
ezarritakoaren arabera.”

Hamaika. 36. artikulua. Beste idatz-zati batzuk
gehitzea.

“1. Taxi zerbitzua egiteko eskatzen denean, ibil-
gailuko eserleku guztiak batera kontratatu behar
dira.

2. Taxi zerbitzuak erabiltzaileei emanen zaizkie,
beren ekipajeak eta guzti. Horri dagokionez, gida-

riek baimena eman beharko dute erabiltzaileek
ibilgailuan maletak edo bestelako ekipajeak era-
man ditzaten, baldin eta ibilgailuko maletategian
sartzen badira, hura kaltetzen ez badute eta horre-
kin indarreko araudia hausten ez badute.

3. Aparteko kasuetan eta taxi zerbitzuaren
prestazio egokian eraginik ez duen bitartean,
enkarguak ere garraiatu ahalko dira, aldeek hori
espresuki adosten dutenean eta ibilbide-liburuan
behar bezala jasota geratzen bada, foru lege
honetako 26. bis artikuluan ezarritako moduan.
Enkargu horiek soilik egin ahalko dira aldi berean
kontratu-egile batekin, eta abiapuntu bakarra eta
helmuga bakarra eduki beharko dute, eta enkar-
guak egite hori ezin izanen da bidaiarien garraioa-
ren aldi berean gertatu.

Horrelako enkarguak egiteko, bidaiarien zerbi-
tzuetarako eskatzen diren tarifa-baldintza berak
egon beharko dira, kasuko ordenantzetan ezarrita-
koaren arabera”.

Hamabi. 37.1. artikulua.

“1. Garraio publiko kolektiborik ez badago edo
behar adinakoa ez bada, udalak edo baterako zer-
bitzurako eremuko toki entitate eskudunak edo
Nafarroako Foru Komunitateko administrazioan
garraioen arloko eskumena duen departamentuak
baimena eman ahal izanen dute, hurrenez hurren,
hiriko edo hiriarteko taxi zerbitzuak, erregularrak
nahiz eskatu ahalakoak, banaka ordaindu beharre-
ko eserlekuka kontratatzeko.”

Hamahiru. 43.1. artikulua. f) letra erantsi da.

“f) Lizentzien titularren helbide aldaketa jakina-
raztea, bai eta 15. artikuluan aipatzen den erregis-
troan jaso beharrekoa den edo beste arrazoi
batengatik Administrazioari jakinarazi beharrekoa
den beste edozein datu edo inguruabar ere, kasu-
ko arauetan ezartzen denaren arabera.”

Hamalau. 46. artikulua.

“46. artikulua. Hiriarteko taxi zerbitzuen abiabu-
rua.

1. Foru lege honetako 47. eta 48. artikuluetan
zehazten diren kasuetan izan ezik, taxi lizentzia
eman duen udalerriaren dermioan hasi behar dira
hiriarteko taxi zerbitzuak, edo, kasua bada, lizen-
tzia eman den baterako zerbitzurako eremuko
edozein udalerritan.

Hori dela eta, bidaiariak ibilgailuan jasotzen
diren tokia joko da garraioaren hasiera toki edo
abiaburutzat.

2. Aurreko idatz-zatian ezarritakoa galarazi
gabe, hiriarteko taxi zerbitzuak taxi-lizentzia eman

zenekoaz besteko udalerri edo baterako zerbitzu-
rako eremu batean hasi ahalko dira, lizentzia
eman zuen udalerrian edo eremuan bukatzen
badira eta ibilbide orria behar bezala beterik dago-
ela zirkulatzen bada; izan ere, bertan jasoko da
kontratazioa aurretiaz egina dela, bai eta zerbitzu-
aren helmuga zein den”.

Hamabost. 57. artikulua. 1. idatz-zatiko c) letra
aldatzen da.

“c) Lizentzia edo baimenik gabe emandako taxi
zerbitzuetan eginiko arau-hausteen erantzukizuna
ibilgailuaren titularrari edo gidariari egotziko zaio”.

Hamasei. 60. artikulua. Beste arau-hauste bat
sartzea, zeina n) letra gisa jasoko baita; testuko n)
letra, berriz, ñ) letra izanen da aurrerantzean.

“n) Enkarguak egitea aplikatzekoa den araudia
bete gabe.

ñ) Aurreko idatz-zatietan [...] larritzat jotzen
bada”.

Hamazazpi. 61. artikulua. j) letra gehitzea.

“j) Lizentzien titularren helbide aldaketa ez jaki-
naraztea, bai eta 15. artikuluan aipatzen den erre-
gistroan jaso beharrekoa den edo beste arrazoi
batengatik Administrazioari jakinarazi beharrekoa
den beste edozein datu edo inguruabarrena ere,
kasuko arauetan ezartzen denaren arabera.”

Hemezortzi. 63. artikulua. Zehapenak. 3. artiku-
lua aldatzen da.

3. Antzematen bada taxi zerbitzu bat egiten ari
dela behar den taxi-lizentzia edo -baimena eduki
gabe, ibilgailua berehala gerarazi ahalko da.

Ikuskapen zerbitzuek edo errepideko garraioa
zaintzeaz arduratzen diren agenteek behin-behi-
nekoz finkatuko dute isunaren zenbatekoa, salatu-
takoak zehapenaren zenbatekoa ordain dezan,
gordailu kontzeptuan, edo kauzioa eman dezan,
garraioaren arloko arau-hausteengatik kauzioa
emateari buruzko arauetan ezarritakoaren arabe-
ra. Halaber, ibilgailuaren dokumentazioa atxiki
beharko dute, harik eta gordailu hori ordaintzen
den arte edo behar adinako kauzioa ematen den
arte.

Gerarapena behar adinako segurtasun baldin-
tzak betetzen dituen toki batean eginen da, eta
hartutako neurriaren eraginkortasuna bermatuko
duena. Hala eta guztiz ere, salatuaren erantzuki-
zuna izanen da ibilgailua zaintzea eta gerarazte
horrek ekar ditzakeen gastuak ordaintzea.

Bestalde, salatuak beste garraiobide bat aurki-
tu beharko du bidaiariak helmugara irits daitezen,

eta garraio horrek dakartzan gastuak ordaindu
beharko ditu. Ezin izanen da geraraztea altxatu
gastu horiek ordaindu arte.

Gerarazpenarengatik gordailuan dauden ibil-
gailuei, haien titularrek erretiratzen ez badituzte,
lurreko garraioei buruzko araudian aurreikusitako
neurriak aplikatu ahalko zaizkie, eta interesdunari
aukera horretaz ohartarazi beharko zaio ibilgailua
gerarazteko unean.

Zerbitzua egin bitartean 59. artikuluko b) letra-
ko arau-hausteak egiten ari direla ikusten bada,
ibilgailua berehala geldiarazteko agindu ahal iza-
nen da eta neurri horrek indarrean iraunen du
harik eta arau-haustea osatzen duten arrazoiak
desagertu arte. Horrelakoetan administrazio esku-
dunak behar diren neurriak hartu ahal izanen ditu
erabiltzaileek ahalik eragozpen gutxien jasan
dezaten.”

Hemeretzi. 65.4. artikulua.

“4. Administrazio bideari amaiera ematen dio-
ten ebazpenen bidez ezarritako isunak ordaintzea
nahitaezko baldintza izanen da lizentziak ikus-
onesteko, lizentzien eskualdaketarako baimen
administratiboa emateko eta arau-haustea egitean
erabilitako ibilgailuen berritzerako baimen adminis-
tratiboa emateko”.

Hogei. 65.5. artikulua.

“5. Zehapen espedientearen hasiera jakinarazi
eta hurrengo hamabost egunen barruan interesdu-
nak bere borondatez isuna ordaintzen badu, diru-
zenbatekoa ehuneko 25 murriztuko da. Ordainketa
horrek berarekin ekarriko du ados egotea salatuta-
ko gertakariekin, alegazioak aurkezteari uko egi-
tea eta prozedurari amaiera ematea; hala eta guz-
tiz ere, ebazpen espresa eman beharko da.

Diruzko zehapena ordaintzen baldin bada
zehapen-ebazpena eman aurretik, amaiera ema-
nen zaio prozedurari, eta horixe jaso beharko da
zehapen-ebazpenean. Hala eta guztiz ere, zeha-
penak berarekin diruz bestelako ondorioak baldin
badakartza, jarraipena eman beharko zaio proze-
durari, hura amaitu arte, aipatutako zehapen osa-
garriari dagokionez.”

Hogeita bat. Bigarren, hirugarren eta bosgarren
xedapen iragankorrak kenduko dira.

Azken xedapen bakarra. Indarra hartzea

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, legean berean aurreikusitako ondorioekin.

Mozioa. Horren bidez, Nafarroako Parlamentuak adierazten du beharrez-

koa dela Erregistro Zibilak Nafarroako herritarrei zerbitzu doakoa eta

publikoa ematen jarraitzea, gaur egun egiten duen moduan.

MAITE ESPORRÍN LAS HERAS ANDREAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkezturiko mozioa, zeinaren
bidez Nafarroako Parlamentuak adierazten baitu
beharrezkoa dela Erregistro Zibilak Nafarroako
herritarrei zerbitzu doakoa eta publikoa ematen
jarraitzea, gaur egun egiten duen moduan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari
atxikitako foru parlamentari Maite Esporrín Las
Herasek, Legebiltzarreko Erregelamenduan eza-
rritakoaren babesean, ondoko mozioa aurkeztu
du, Osoko Bilkuran eztabaidatzeko.

Justizia Ministerioak Erregistro Zibilaren priba-
tizazioa aurreikusten duen lege aurreproiektu bat
prestatu du, halako moduan non merkataritza- eta
jabetza-erregistratzaileen esku geldituko baita, eta
horrek esan nahiko luke tasak ezartzea espedien-
terik ohikoenetan; adibidez, abizenen baliokidetza
onomastikoa, ezkontza espediente bat, izen alda-
keta bat edo oinordekoen deklarazio bat, edo
orain arte doakoak ziren ziurtagiriak.

Deigarria da Gobernuko lehendakaria jabetza-
erregistratzaile izatea, bai eta haren bi anai-arreba
ere. Aldi berean, herritarrei tasak ezartzeaz gain,
aldaketa horrek berekin dakar lanpostuak galtzea,

herritarrei Justizia Administrazioa baliatu ahal iza-
tea zailtzea eta zerbitzua larriki okertzea. Gainera,
Estatuko Administrazioak 130 milioi euro inbertitu
ditu erregistro zibilak digitalizatzeko, eta ez da arra-
zoizkoa zerbitzu hori, behin eguneratuta, pribatiza-
tzea. Ez du arrazoizkoa ematen diru publikoarekin
milioi askoko inbertsio bat egiteak Erregistro Zibila
modernizatzeko eta, ondoren, haren lana eliteko
kidego bati lagatzeak, geroago tarifa jar diezaion.

Nafarroan are larriagoa da egoera; izan ere, Iru-
ñeko Erregistro Zibilak bost urte doi ditu, eta 276.000
euroko kostua izan zuen bere ekarpenak; alegia, diru
publikoa are gehiago xahutzea izanen litzateke.

Aurreproiektu horrek orobat aurreikusten du
bake-epailearen figura desagertzea; hala balitz,
haiek egiten dituzten izapide asko egitera behartu-
ta egonen litzateke Justizia, eta bizilagunek era-
gozpen eta zailtasun gehiago izanen lituzkete.
Nafarroan 267 bake-epaitegi daude, jurisdikzioa
dutenak lehen auzialdiko epaitegirik ez dagoen
udal dermioetan.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak adierazten du gaur
dagoen bezala mantendu behar dela Erregistro
Zibila; alegia, nafar herritarrei doako zerbitzu
publikoa emanez.

2. Nafarroako Parlamentuak babesten du bake
epaitegiek beren lana egiten jarraitzea Nafarroa
osoan dauden 267 epaitegietan, uste duelako
beharrezkoak direla Justizia bizkorragoa izan
dadin eta herritarrei izapideak errazteko.

3. Nafarroako Parlamentuak Espainiako Gober-
nua premiatzen du erretira dezan Justizia Ministe-
rioaren lege aurreproiektua, Erregistro Zibilari eta
bake epaitegiei eragitea aurreikusten dena.

Iruñean, 2013ko martxoaren 18an

Foru parlamentaria: Maite Esporrín Las Heras

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Parlamentuak adierazten du ez dagoela

ados Nafarroako Gobernuaren Erabakiarekin, zeinaren bidez ofizioz

aldatzen baita Castejongo 400 MV-ko ziklo konbinatuko zentral termi-

ko batean energia elektrikoa ekoizteko instalazioaren ingurumen-bai-

men integratua.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Parlamentuak adierazten baitu
ez dagoela ados Nafarroako Gobernuaren Eraba-
kiarekin, zeinaren bidez ofizioz aldatzen baita
Castejongo 400 MV-ko ziklo konbinatuko zentral
termiko batean energia elektrikoa ekoizteko insta-
lazioaren ingurumen-baimen integratua.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduko 196. artikuluan eta hurren-
goetan xedatuaren babesean, ondoko mozioa aur-
keztu du, Osoko Bilkuran eztabaidatu eta
bozkatzeko.

Jakin dugunez, iragan martxoaren 11ko 48.
Nafarroako Aldizkari Ofizialean argitaratu zen
81/2013 Ebazpena, otsailaren 15ekoa, Ingurume-

naren eta Uraren zuzendari nagusiak emana, ofi-
zioz aldatzen duena Castejongo udal mugapean
ziklo konbinatuko 400 MW-eko zentral termiko
batean (1. multzoa) energia elektrikoa ekoizteko
instalaziorako ingurumen baimen integratua .
Haren titularra Fuerzas Eléctricas de Navarra,
S.A.U. da, eta aldaketak berekin ekarriko du airea-
ren kalitatea neurtzeko estazioa, zeina Argueda-
sen baitago, desagertzea. Estazio horrek kontrola-
tzen ditu, Alfaro, Funes eta Tuterakoekin batera,
ziklo konbinatuko zentral termiko horrek atmosfe-
rara igortzen dituen hamalau substantzia kutsa-
tzaile.

Hori dela-eta, Parlamentu honek adierazten
du:

1. Ez dagoela batere ados ebazpen horrekin,
berekin dakarrelako Nafarroako Erriberan kutsa-
gai-emisioen eta airearen kalitatearen neurgailue-
tako bat kentzea.

2. Nafarroako Gobernuko Ingurumeneko
zuzendari nagusiari exijitzea otsailaren 15eko
81/2013 Ebazpena baliogabetu dezan, Nafarroako
Erriberako eta inguruko herrietako bizilagunen
interesen eta informazioa eskuratzeko eskubidea-
ren aurkakoa izateagatik. Arguedasko neurgailua
desagertzeak soilik egiten die mesede Castejóngo
ziklo konbinatuko zentral termikoaren jabearen
interes pribatuei; alegia, ingurumen baimen inte-
gratua aldatzeko eskabidea egin duenari.

Iruñean, 2013ko martxoaren 19an

Foru parlamentariak: Bakartxo Ruiz Jaso eta
Maiorga Ramírez Erro

Mozioa. Horren bidez, Nafarroako Gobernua premiatzen da bere egutegia

bete dezan Foru Komunitatean haurrei txertoak jartzeko.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita bere egutegia bete dezan Foru Komunitate-
an haurrei txertoak jartzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du, Osoko
Bilkuran eztabaidatzeko eta bozkatzeko. Mozioa-
ren bidez, Nafarroako Parlamentuak Nafarroako
Gobernua premiatzen du bere egutegia bete
dezan Foru Komunitatean haurrei txertoak jartzea-
ri dagokionez.

Orain dela gutxi jakin dugu Nafarroako 6.000
haur geldituko direla urtean txertorik gabe, baldin
eta Osasun Ministerioaren txertaketa-egutegia
aplikatzen bada.

Gure ustez, neurri hori ez dago justifikaturik
osasunaren ikuspuntutik, eta esan gabe doa lortu
nahi den gauza bakarra dela, berriz ere, murrizke-
ta zentzugabe bat egitea osasunaren arloan.
Horrenbestez, Socialistas de Navarra parlamentu-
taldeak ondoko erabaki proposamena aurkezten
du eztabaidatzeko eta bozkatzeko:

1. Nafarroako Parlamentuak Nafarroako Gober-
nua premiatzen du bere egutegia aplika dezan
Nafarroako Foru Komunitateko haurrei txertoak
jartzeari dagokionez, albo batera utzita zer egute-
gi ezartzen duen Espainiako Gobernuak Osasun
Ministerioaren bitartez, osasun arloko gastua doi-
tzeko irrikan, zeinak ez baitu kontuan hartzen doi-
keta horiek zerbitzuen kalitateari egindako kaltea.

2. Nafarroako Parlamentuak Osasuneko kon-
tseilariari exijitzen dio Lurraldearteko Kontseiluan
jarrera irmoa eta Ministerioak egindako proposa-
menaren aurkakoa adieraz dezan eta Foru Komu-
nitatearen eskumen-ahalmena defenda dezan,
bere txertaketa-egutegi berekia ezartzekoa.

Iruñean, 2013ko martxoaren 19an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da akordio bat

lor dezan Zaraitzuko Batzarrarekin, Abodiko eski-zentroko lanak

jarraitu eta amaitzeko.

ARALAR-NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aralar-Nafarroa Bai
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
akordio bat lor dezan Zaraitzuko Batzarrarekin,
Abodiko eski-zentroko lanak jarraitu eta amaitze-
ko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Aralar-Nafarroa Bai parlamentu-taldeko eledun
Patxi Zabaleta Zabaletak, Legebiltzarreko Errege-
lamenduan ezarritakoaren babesean, ondoko
mozioa aurkeztu du, Osoko Bilkuran eztabaidatu
eta bozkatzeko.

Zaraitzuko Batzarreak azaldu du, bai iragan
otsailaren 18an egindako bilkuran, bai Parlamentu

honetako Landa Garapeneko eta Ingurumeneko
Batzordeak ibar horretara eginiko bisitan, zein den
Abodiko eski zentroaren egoera; zehazki, zentro
hori biziberritu behar duen aterpea eraikitzea zer-
tan den. Bertatik bertara ikusi ahal izan genituen
instalazioak, obrak geldituta daudela eta Gobernu-
arekin hitzartzeke dagoela obrak jarraitu ahal iza-
teko kontusail bat.

Zentroak ez ditu betetzen bere jarduerei aurre
egiteko gutxieneko baldintzak, eta azpiegitura
berriak bukatzea ezinbestekoa da jarduerarekin
jarraitu ahal izateko eta bisitan etortzen zaizkion
ikasleak eta bisitari helduak hartzeko.

Hori dela-eta, bisitan joan ginen parlamentarioi
eskatu ziguten –geroago jaso genuen komunika-
zioan ere berretsi zuten eskaria– behar adinako
kontusaila jar dezagun obrak jarraitu ahal izateko.

Erabaki proposamena:

Nafarroako Parlamentuak Nafarroako Gober-
nua premiatzen du akordio bat lor dezan Zaraitzu-
ko Batzarrearekin, jarraitutasuna emate aldera,
bukatu arte, Abodiko eski zentroan egiten ari diren
obrei, eta eski zentroa oinarrizko azpiegiturekin
hornitze aldera, bere jarduera egin ahal izateko.

Iruñean, 2013ko martxoaren 19an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da hitzarmen

bat sina dezan Nafarroako Mendi Federazioarekin, Mendiko Bideen

Sarea mantendu eta hobetzeko, eta mendiko larrialdiko aterpetxeeta-

rako inbertsio-programa bat abian jar dezan.

UNIÓN DEL PUEBLO NAVARRO, SOCIALISTAS DE NAVARRA, BILDU-NAFARROA, ARALAR-
NAFARROA BAI, NAFARROAKO PARLAMENTUKO PARLAMENTU-TALDE POPULARRA ETA
IZQUIERDA-EZKERRA PARLAMENTU-TALDEEK AURKEZTU DUTE

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Unión del Pueblo
Navarro, Socialistas de Navarra, Bildu-Nafarroa,
Aralar-Nafarroa Bai, Nafarroako Parlamentuko
Parlamentu-talde Popularra eta Izquierda-Ezkerra
parlamentu-taldeek aurkezturiko mozioa, zeinaren
bidez Nafarroako Gobernua premiatzen baita
hitzarmen bat sina dezan Nafarroako Mendi Fede-
razioarekin, Mendiko Bideen Sarea mantendu eta
hobetzeko, eta mendiko larrialdiko aterpetxeetara-
ko inbertsio-programa bat abian jar dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapeneko, Ingurumeneko
eta Toki Administrazioko Batzordean eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduaren babesean,
ondoko mozioa aurkeztu dute, Landa Garapene-
ko, Ingurumeneko eta Toki Administrazioko Batzor-
dean eztabaidatu eta bozkatzeko.

Orain dela gutxi, Parlamentu honetako lan bile-
ra batean, Nafarroako Mendi Federazioko ordez-
kariak hartu ditugu. Agerraldi horretan azaldu zigu-
ten zein den mendi-bide batzuen egoera; egiazko
arriskua dago horiek deskatalogatzeko, segurtasu-
naren arloan exijitzen ahal diren gutxienekoak ez
betetzeagatik.

Errealitate kezkagarri hori ikusita, Federazioak
azaldu zuen beharrezkoa dela itun bidez hitzar-
tzea konpromiso iraunkor bat, egonkortasuna eta
bermeak emanen dituena, Nafarroak bere ibilbide
guztiak manten ditzan egun dauden giden barru-
an, eta erreferentzia bat izan dadin, bai hemen bai
hemendik kanpo, mendi eta mendi-ibilietako jardu-
erei dagokienez.

Halatan, eta beste erkidego batzuk jarduera
horietarako segurtasun-azpiegiturak sortzearen
aldeko apustua egiten ari diren bezala, agerraldi
hartan adierazi zuten Nafarroak berreskuratu egin
behar dituela hondatuta dauden larrialdietako
aterpeak, eta zabaldu egin behar duela horien
sarea, segurtasuna izan dadin jarduera horren
nortasun-ikurretako bat gure erkidegoan. Hartara,
prebentzioaren bidetik jarduten da arriskuen
aurrean, baliabide ugari erabiltzea eskatzen duten
egoerak ekidinez.

Erabaki proposamena:

1. Nafarroako Parlamentuak Nafarroako Gober-
nua premiatzen du urte anitzeko hitzarmen bat
sina dezan Nafarroako Mendi Federazioarekin,
35.000 euroko erreferentziazko zenbatekoa
duena, gure erkidegoko Mendiko Bideen Sarea
mantentzeko eta hobetzeko.

2. Nafarroako Parlamentuak Nafarroako
Gobernua premiatzen du larrialdiko mendi-aterpe-
etan inbertsioak egiteko urte anitzeko programa
bat abian jar dezan. Programa hori Nafarroako
Mendi Federazioarekin lankidetzan eginen da.

Iruñean, 2013ko martxoaren 19an

Foru parlamentariak: Jerónimo Gómez Ortigo-
sa, María del Carmen Ochoa Canela, Víctor Rubio
Martínez, Txentxo Jiménez Hervás, Ana Beltrán
Villalba eta Marisa de Simón Caballero

Mozioa. Horren bidez, Nafarroako Gobernua eta Espainiako Gobernua

premiatzen dira neurri premiazkoak eta eraginkorrak har ditzaten

behin betiko konpontze aldera Esako urtegiaren inguruko lurren eze-

gonkortasun arazoak.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua eta Espainiako
Gobernua premiatzen baitira neurri premiazkoak
eta eraginkorrak har ditzaten behin betiko konpon-
tze aldera Esako urtegiaren inguruko lurren eze-
gonkortasun arazoak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Osoko Bilkuran
eztabaidatu eta bozka dadin.

2013ko otsailaren 5ean, Ebroko Konfederazio
Hidrografikoak –Nekazaritza, Elikadura eta Inguru-
men Ministerioari atxikitako erakunde autonomo-
ak– prentsa-ohar bat eman zuen, zeinean adierazi
baitzuen “Esako urtegiaren eskuineko mazelaren
egonkortasuna sendotuko” zuela, behar diren
segurtasun-mailak betez, metro koadroko 280 litro
baino gehiago metatu baitira hamabost egunetan
berriki izandako euriteen ondorioz. Presan aldiro
egiten diren azterketetan detektatu da mazelan
mugimendu “oso geldoa” dagoela, eta horrenbes-
tez komenigarria dela euriak hasi baino lehen
jadanik aurreikusita zeuden lanak aurreratzea”.

Otsailaren 8an Nafarroako Gobernuak jakinarazi
zuenez, Ebroko Konfederazio Hidrografikoak Esako
urtegian daukan jarraipen-sistemak ohartarazi zuen
azken 72 orduetan areagotu egin zirela Esako urte-
giaren eskuineko mazelan abendutik hona gertatzen
ari ziren mugimenduak, “negu honetan gertatutako

euri-metaketa handiaren ondorioz”, eta “neurketa
horiek ikusita eta euri-metaketak eta aurreikuspen
meteorologiko berrienak ikusita, Esako Udalak era-
baki” duela, “aste honetan Ebroko Konfederazio
Hidrografikoarekin eta Nafarroako Gobernuarekin
izandako bileren ostean, Esako urtegitik gertu dau-
den bi urbanizazio –”Lasaitasuna” eta “El Inglés”–
partzialki hustu ahal izatea”.

Informazio horiek alarma piztu dute husteak
kaltetutako bizilagunen artean, batez ere ez dute-
lako inolako jakinarazpen indibidualik jaso kasuko
erakundeen aldetik (Nafarroako Gobernua, Esako
Udala eta Ebroko Konfederazio Hidrografikoa),
hustu beharreko etxebizitzak zein diren, aurreiku-
sitako huste-epeak zein diren edo zer neurri hartu
behar diren jakiteko: etxeko gauzak ateratzea,
elektrizitatea, ura eta gasa moztea, eta abar. Bi
aste geroago arte, beren ohiko etxebizitzatik ate-
rarazitako bizilagunei ez zitzaien jakinarazi Ebroko
Konfederazio Hidrografikoak bere gain hartuko
zituela ostatu-gastuak.

Administrazio Publikoek azken euriteei egozten
dizkiete mazelaren egonkortasun-arazoak. Baina
aldi berean aitortzen dute arazoak lehendik dato-
zela: ezkerreko mazelan, 2006tik gutxienez ere,
eta eskuineko mazelan, 2012ko abenduan jada
detektatu ziren. Horri dagokionez, Meteorologiako
Estatu Agentziak 2013ko urtarrilaren 8an Nafarro-
arako egindako balantze-oharrean adierazi zuen
hilaren izaera plubiometrikoa lehorra izan dela,
oro har, 2013ko urtarrileko eta otsaileko eurite
handiak hasi aurretik betiere. Horrek esan nahi du
euriteak hasi baino lehenago hasi zela mazela
irristatzen; halaber, ez da arrazoizkoa pentsatzea
“azken asteotan egindako azterlanen ostean” 10
milioi euroko inbertsio bat egitea inprobisatu egin
denik ainguratze eta sendotze lanak egiteko izken
euriteen ondorioz; aitzitik, pentsatzekoa da lehen-
dik aurreikusita zeudela eta aurrekontua lehena-
gotik egina zegoela.

2001etik aitzina –orduan onetsi zen Esako
urtegia handitzeko proiektua– zenbait aldaketa
egin dira mazelei eta estribuei eusteko obretan,
Aragoiko eta Nafarroako zenbait eremutako azpie-
gitura ziurtatzeko; esate baterako, azken 12 urteo-
tan lur-lekualdatzeek ukitutako errepideak. Gaur
egun arte, ez dira konpondu lurraren ezegonkorta-



sun-arazoak, eta ez da arazo horiek berriro gerta-
tzeko arriskua desagerrarazi; are gehiago, Ebroko
Konfederazio Hidrografikoak berak ere ez dauka
horretarako planik.

Hori dela-eta, ondoko erabaki-proposamena
aurkeztu dugu:

Nafarroako Parlamentuak Nafarroako Gober-
nua eta Espainiako Gobernua premiatzen ditu pre-
sako neurri eraginkorrak gara ditzan, behin betiko
konponbidea emate aldera Esako urtegiaren ingu-
ruan luiziek ukitutako lursailen ezegonkortasun-
arazoei, epe motzeko eta ertaineko planen bidez,
halako moduan non bere inguru fisikoko pertsonen
eta azpiegituren segurtasuna bermatuko baita.
Hona plan horietan zer jaso behar den:

1. Moratoria bat ezartzea Esako urtegia handi-
tzeko obrei dagokienez, ziurtasun osoz jakin arte
zein den lurra irristatzearen arrazoia eta lurrak
behin betikoz egonkortzea lortu arte.

2. Azterlan eta ebaluazio bat egitea, indepen-
dentzia eta zorroztasun teknikoa ziurtatuta, Esako
urtegiaren inguruan gertatzen ari diren lur-mugi-
menduei buruz, horien arrazoiei buruz eta Nafarro-
an eta Aragoin ukitutako herrietako etxebizitzetan,
azpiegituretan eta lurretan gertatzen ari diren edo

gerta litezkeen ondorio negatiboei buruz, bai eta
inguruaren egonkortasuna ziurtatze aldera garatu
beharreko konponbide teknikoei buruz ere.

3. Mazelen irristatzeak kaltetutako bizilagunei
laguntzeko eta haiekin komunikatzeko modu bat
ezartzea, segurtasun-neurri egokiak hartzeko,
izandako kalteak baloratzeko eta kasuko kalte-
ordainak ahal den azkarren eta prozedura konben-
tzional batez ordaintzeko, kaltetutakoek ez ditzaten
urteak eta urteak eman behar izan bulegoz bulego
eta eipategiz epaitegi.

4. Neurri egokiak urgentziaz zehaztea eta har-
tzea, bi hilabeteko gehieneko epean, Esako urtegi-
ko eta inguruko lurrak behin betikoz egonkortzeko,
halako moduan non presaren, pertsonen, etxebizi-
tzen eta gainontzeko azpiegituren segurtasuna
ziurtatuko den.

5. Ahal den informazio guztia ematea hartutako
neurri orori buruz eta horien emaitzei buruz, era-
kunde publiko eta pribatu interesdun guztiei eta,
bereziki, Nafarroan eta Aragoin zuzenean kaltetu-
tako herrietako bizilagunei.

Iruñean, 2013ko martxoaren 20an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da indartu ditzan

“Julián Gayarre” eta “Pablo Sarasate” nazioarteko lehiaketak.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita indartu ditzan “Julián Gayarre” eta “Pablo
Sarasate” nazioarteko lehiaketak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Kulturako, Turismoko eta Erakunde
Harremanetako Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko martxoaren 25ean

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeko ele-
dun Roberto Jiménez Allik, Legebiltzarreko Erre-
gelamenduan ezarritakoaren babesean, ondoko
mozioa aurkeztu du, kasuko batzordean eztabai-
datzeko eta bozkatzeko. Mozioaren bidez, Nafa-
rroako Gobernua premiatzen da indartu ditzan
“Julián Gayarre” eta “Pablo Sarasate” nazioarteko
lehiaketak, egoki iritzitako aldaketak egin ondoren.

“Julián Gayarre” eta “Pablo Sarasate” nazioarteko
kantu- eta biolin-lehiaketak dira musikaren arloan
eta talentu gazteen sustapenean –nafarrak, nazio-
nalak nahiz nazioartekoak izan– Foru Komunitatean
errotuen dauden kultur adierazpideetakoak.

Sustrai eta aurrekontu handiagoko beste
batzuekin lehiatu behar duen nazioarteko lehiake-
ta orok berez dituen zailtasunak zailtasun, bi lehia-
keta horiek ongi irabazitako ospea dute, epaima-



hai adituak izateari, epaimahaiburuak nazioartean
erreferentzia izateari, antolakuntza ona edukitzeari
eta egutegi seguru nahiz publizitate eraginkor
baten bermea edukitzeari esker.

Halere, ezin ditugu ez ahaztu, ez alde batera
utzi, lehiaketei dagokienez azken urteotan gertatu-
tako ohitura-aldaketak. Hortaz, komeni da lehiake-
ta horien oinarrien, kudeaketaren eta garapenaren
azterketa sakon bat egitea, lehiaketok Nafarroaren
egungo beharrizanei egokitzeko.

Nolanahi ere, ezin da ahaztu lehiaketen bizi-
raupenari begira dagoen arriskurik handiena dela
ez bermatzea haien jarduna, aldizkakotasuna eta
iraupena.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du “Julián Gayarre” eta “Pablo

Sarasate” nazioarteko lehiaketek historian zehar
horien araudia eta garapena egokitzearren izanda-
ko garapena berrikus dezan, kultur politika moder-
no eta sozialki konprometitu baten beharrizanetara.

2. Nafarroako Parlamentuak Nafarroako Gober-
nua premiatzen du ziurta dezan aipatu lehiaketek
egokien iritzitako aldizkakotasunarekin jarraituta-
suna izatea, urte honetan zehar ezagutzera ema-
nez horien hurrengo deialdiak, bi lehiaketa horieki-
ko interes-eremuetan dauden zalantzak uxatzeko.

3. Nafarroako Parlamentuak Nafarroako Gober-
nua premiatzen du ahalegin osagarri bat egin
dezan bi lehiaketa horiek Nafarroaren kultur errea-
litatean txertatzeko, abiarazi beharreko ekimenak
abiaraziz helburu hori lortze aldera.

Iruñean, 2013ko martxoaren 21ean

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da indargabetu

ditzan mendekotasun egoeran dauden pertsonentzako laguntzak eta

prestazioak murrizten dituzten foru aginduak.

GIZARTE POLITIKETAKO BATZORDEAK BAZTER UTZIA

Izquierda-Ezkerra parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da indargabetu
ditzan mendekotasun egoeran dauden pertsonen-
tzako laguntzak eta prestazioak murrizten dituzten
foru aginduak”

Legebiltzarreko Gizarte Politiketako Batzorde-
ak, 2013ko martxoaren 26an egindako bileran,

erabaki zuen aurkeztutako mozioa baztertzea.
Mozio hori 2013ko otsailaren 25eko 21. Nafarroa-
ko Parlamentuko Aldizkari Ofizialean argitaratu
zen.

Iruñean, 2013ko martxoaren 26an

Lehendakaria: Alberto Catalán Higueras

Erabakia. Horren bidez, Horren bidez, Nafarroako Parlamentuak adieraz-

ten du pertsona etorkinekiko elkartasuna oztopatzen duen neurri oro

arbuiatzen duela.

GIZARTE POLITIKETAKO BATZORDEAK ONETSIA

Nafarroako Parlamentuko Gizarte Politiketako
Batzordeak, 2013ko martxoaren 26an egindako
bileran, ondoko erabakia onetsi zuen: “Erabakia.
Erabakia. Horren bidez, Nafarroako Parlamentuak
adierazten du pertsona etorkinekiko elkartasuna
oztopatzen duen neurri oro arbuiatzen duela”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Pertsona etorkinekiko elkartasunari traba
egiten dion neurri ororen aurka azaltzea, eta era-
baki hau Gobernu zentralari helaraztea.

2. Gobernu zentrala premiatzea herritar atzerri-
tarren eskubideen aurkako delituak, zeina Zigor
Kodearen erreforma aurreproiektuko 318 bis arti-
kuluan jasotzen baita, soilik zigortu ditzan pertso-
nen trafikoarekin lotutako jokabideak, espresuki
salbuetsita laguntza humanitarioa eta solidarioa-
ren ondoriozkoak.

3. Adieraztea gizarteko elkarbizitza sustatzen
jarraitzeko asmoa duela, zein ere den gure erkide-
goan bizi diren pertsonen nazionalitatea edo ego-
era administratiboa”.

Iruñean, 2013ko martxoaren 26an

Lehendakaria: Alberto Catalán Higueras

F saila:
GALDERAK

Galdera, Vinsak Lodosan eginiko etxeetan atzemandako arazoei buruz-

koa.

MAITE ESPORRÍN LAS HERAS ANDREAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkeztutako galdera, Vinsak
Lodosan eginiko etxeetan atzemandako arazoei
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Sustapen Batzordean izapidetzea.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru
parlamentari Maite Esporrín Lasheras andreak,
Legebiltzarreko Erregelamenduan ezarritakoaren
babesean, ondoko galdera aurkeztu du, Sustapen
Batzordean ahoz erantzuteko:

Ikusita Lodosako herrian Vinsak egindako
etxebizitzetan detektatutako arazoak –alboko kale-
aren urbanizazio txarrak eragindako iragazketek
kalteak eragiten dituzte etxebizitza horien etxabe-
etan–, talde sozialistak ondoko galdera egiten du,
ahoz erantzuteko:

• Nafarroako Gobernuak ba al du asmorik egin
beharrekoak egiteko, gisa horretako kalte gehiago
gerta ez dadin?

Iruñean, 2013ko martxoaren 19an

Foru parlamentaria: Maite Esporrín Lasheras

Galdera, jakitekoa zer aurreikuspen dituen Nafarroako Gobernuak Lede-

an, Irati ibaiaren gaineko zubia konpondu eta sendotzeko.

MAITE ESPORRÍN LAS HERAS ANDREAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkeztutako galdera, jakitekoa zer
aurreikuspen dituen Nafarroako Gobernuak Lede-

an, Irati ibaiaren gaineko zubia konpondu eta sen-
dotzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Sustapen Batzordean izapidetzea.

Iruñean, 2013ko martxoaren 25ean

Lehendakaria: Alberto Catalán Higueras



GALDERAREN TESTUA

Socialistas de Navarra parlamentu-taldeari
atxikitako foru parlamentari Maite Esporrín Las
Herasek, Legebiltzarreko Erregelamenduan ezarri-
takoaren babesean, ondoko galdera egin du, Sus-
tapeneko Batzordean ahoz erantzun dakion.

Bai sozialisten parlamentu-taldeak, bai beste
talde politiko batzuek, aldiro eskatu dugu Ledeako
zubia konpontzeko; eta jakin ondoren Nafarroako
Gobernuak erabaki bat onetsi duela, zeinaren
bidez Herri Lanen zuzendari nagusiari baimena

ematen baitzaio 536.804,88 euroko gastu konpro-
misoa har dezan, 2013ko ekitaldiari egotzita, obra
horiek egiteko, sozialisten parlamentu-taldeak
ondoko galdera aurkezten du, ahoz erantzuteko:

Nafarroako Gobernuak zer aurreikuspen egiten
du –lehiaketarako aurreikusitako data, kronograma
eta abar– Ledean Irati ibaiaren gainean dagoen
zubia konpontzeko eta sendotzeko?

Iruñean, 2013ko martxoaren 20an

Foru parlamentaria: Maite Esporrín Las Heras

Galdera, jakitekoa zer neurri hartuko dituen Nafarroako Gobernuak

Erreniegan sorturiko jarduera sismikoa dela-eta.

MAITE ESPORRÍN LAS HERAS ANDREAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maite Esporrín Las
Heras andreak aurkeztutako galdera, jakitekoa zer
neurri hartuko dituen Nafarroako Gobernuak Erre-
niegan sorturiko jarduera sismikoa dela-eta.

2. Nafarroako Parlamentuko Aldizkari Ofizia-
lean argitara dadin agintzea.

3. Sustapen Batzordean izapidetzea.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari
atxikitako foru parlamentari Maite Esporrín Las
Herasek, Legebiltzarreko Erregelamenduan eza-
rritakoaren babesean, ondoko galdera egin du,
kasuko batzordean ahoz erantzun dakion.

Iragan otsailaren 14tik, gure erkidegoan izan-
dako euriteen ondorioz antza denez, hamaika
lurrikara txiki gertatu dira Erreniega inguruan.
Nafarroako Unibertsitateko irakasle eta Geologoen
Elkargo Ofizialeko ordezkari Antonio Aretxabala
geologoak egindako txosten baten arabera, 130
lurrikara ere gertatu dira egun horretatik hona.
Txosten horretan esaten denez, ez daukagu ingu-
ruearen gaineko ezagutza egoki bat, eredu bat
kalkulatu eta jakin ahal izateko, gutxienez, zergatik
gertatu diren hainbeste lurrikara hain denbora
gutxian eta ea munta handiagoko zerbaiten atari-
an egon gaitezkeen. Hori dela-eta, honako galdera
hau egiten dugu:

Nafarroako Gobernuak zer neurri hartuko ditu,
Erreniega inguruan azken asteotan gertatutako
jarduera sismikoa ikusita? Ba al du asmorik egoe-
ra hau sakonki aztertzeko?

Iruñean, 2013ko martxoaren 20an

Foru parlamentaria: Maite Esporrín Las Heras

Galdera, Cascanteko ikastetxea eraikitzeari buruzkoa.

PEDRO RASCÓN MACÍAS JAUNAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Pedro Rascón Macías
jaunak aurkeztutako galdera, Cascanteko ikaste-
txea eraikitzeari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru
parlamentari Pedro Rascón Macíasek, Legebiltza-

rreko Erregelamenduan ezarritakoaren babesean,
ondoko galdera aurkeztu du, hurrengo Osoko Bil-
kuran ahoz erantzuteko:

Nafarroako Parlamentuko Hezkuntza Batzorde-
ak mozio bat onetsi zuen (12/MOC-00238), zeina-
ren bidez premiatzen baitzen Cascanten ikastetxe
berri bat hainbat azkarren eraiki zedin, halako
moduan non bukatuta egonen baita 2013-2014
ikasturtearen hasierarako. Hori ikusita, ondokoa
galdetzen dut:

Gobernuak ba al du asmorik garai batean aur-
keztu eta Nafarroako Parlamentuko Hezkuntza
Batzordean onetsitako mozio hori onartzeko eta
berehala hasteko Cascanteko ikastetxea eraiki-
tzen?

Iruñean, 2013ko martxoaren 21ean

Foru parlamentaria: Pedro Rascón Macías

Galdera, Bidasoako Bide Berdeko Legasa-Doneztebe zatiaren titulartasu-

nari eta bertan izandako luizia konpontzeko arduradunari buruzkoa.

MIREN JULIA ARANOA ASTIGARRAGA ANDREAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Miren Julia Aranoa
Astigarraga andreak aurkeztutako galdera, Bida-
soako Bide Berdeko Legasa-Doneztebe zatiaren
titulartasunari eta bertan izandako luizia konpon-
tzeko arduradunari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Miren Aranoa Astigarraga andreak, Lege-
biltzarreko Erregelamenduan ezarritakoaren babe-
sean, ondoko galdera egin dio Nafarroako
Gobernuari, idatziz erantzun dezan:

Bidasoako Bide Berdean zirkulazioa eragozten
duen luizi bat gertatu da; zehazki, Legasa-Donez-
tebe bideunean, Doneztebera iritsi baino 50 metro
lehenago gutxi gorabehera. Hortaz, hauxe jakin
nahi dut:

• Nori dagokio bideunearen titulartasuna eta
nori dagokio konponketa egitea? Izan ere, luizia
Bertizaranako Udalaren mugapean gertatu den
arren, Eurovelo proiektuaren parte denez eta
Nafarroako Gobernuak horri buruzko hitzarmen
bat daukanez, ez dakigu ondo nori dagokion kon-
ponketa horiek egitea.

Iruñean, 2013ko martxoan

Foru parlamentaria: Miren Aranoa Astigarraga



Nafarroako Parlamentuko A.O. / VIII. legegintzaldia 37. zk. / 2013ko apirilaren 9a

23

Galdera, bidezain, suhiltzaile eta Nafarroako beste funtzionario talde

batzuentzako etxebizitzei buruzkoa.

TXEMA MAULEÓN ECHEVERRÍA JAUNAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Txema Mauleón
Echeverría jaunak aurkeztutako galdera, bidezain,
suhiltzaile eta Nafarroako beste funtzionario talde
batzuentzako etxebizitzei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Txema Mauleón Echeverríak, Legebil-
tzarreko Erregelamenduaren babesean, honako
galdera hau aurkeztu du, Sustapen eta Etxebizi-
tzako kontseilariak idatziz erantzun dezan.

1. Bidezain, suhiltzaile eta beste funtzionario
talde batzuentzako zenbat etxebizitza dago Nafa-
rroan? Non daude?

2. Horietako zenbat daude hutsik?

3. Zer neurri hartu ditu Nafarroako Gobernuak
etxebizitza horiei erabilera bat emateko?

Iruñean, 2013ko martxoaren 20an

Foru parlamentaria: Txema Mauleón Echeve-
rría

Galdera, 2011ko azaroaren lehen asteko euriteek kaltetutako toki entitate-

en eskaeren aurrean Landa Garapeneko, Ingurumeneko eta Toki

Administrazioko Departamentuak erabilitako irizpideei buruzkoa.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Víctor Rubio Martínez
jaunak aurkeztutako galdera, 2011ko azaroaren
lehen asteko euriteek kaltetutako toki entitateen
eskaeren aurrean Landa Garapeneko, Ingurume-
neko eta Toki Administrazioko Departamentuak
erabilitako irizpideei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Víctor Rubio Martínezek, Legebiltzarreko
Erregelamenduaren babesean, honako galdera
hau egin dio Nafarroako Gobernuko Landa Gara-
peneko, Ingurumeneko eta Toki Administrazioko
Departamentuari, idatziz erantzun diezaion.

2011ko azaroko lehendabiziko astean Nafarro-
ako mendialdean –Baztan, Bortziriak, Malerreka,
Leitzaldea...– izandako euriteek baso-azpiegitura
eta abeltzaintzako azpiegitura ugaritan eragindako
kalteak ikusita, kaltetutako toki entitateek eskatu
zuten laguntzak eman zitezela azpiegitura horiek
berreraiki ahal izateko. Gaur den egunean, halako
laguntzarik gaitu izan den jakin gabe jarraitzen
dugu; geroago inguruabar eta gorabehera berbe-
rak izandako beste eremu batzuetan, aldiz, lagun-
tzak ezarri dira.



Hori dela-eta, parlamentari honek hau jakin
nahi du:

• Landa Garapeneko Departamentuak zer iriz-
pide erabili zituen kaltetutako toki entitateen eska-
rien aurrean?

• Baliabide tekniko, juridiko eta ekonomikorik
gaitu al zen udal horiek beren baso-azpiegiturak
eta abeltzaintzako egiturak, uholdeek kaltetuak,
berreraikitzeko beharrizanei aurre egin ahal izate
aldera?

• Ezezkoan, Nafarroako Gobernuak zer baliabi-

de tekniko, juridiko eta ekonomiko ezartzeko

asmoa du normaltasuna behin betikoz berrezar-

tzeko eta sortutako kalteen ondoriozko berreraiki-

tze-lanak egin ahal izan ditzaten kaltetutako uda-

lek?

Iruñean, 2013ko martxoaren 21ean

Foru parlamentaria: Víctor Rubio Martínez

Galdera, jakitekoa Lehendakaritza, Justizia eta Barne Departamentuak

erantzun ote dion zenbait toki entitatetako ordezkariek Yolanda Barci-

na lehendakariarekin bilera egiteko aurkezturiko eskariari.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Víctor Rubio Martínez
jaunak aurkeztutako galdera, jakitekoa Lehenda-
karitza, Justizia eta Barne Departamentuak eran-
tzun ote dion zenbait toki entitatetako ordezkariek
Yolanda Barcina lehendakariarekin bilera egiteko
aurkezturiko eskariari.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Víctor Rubio Martínezek, Legebiltzarreko
Erregelamenduaren babesean, honako galdera
hau egin dio Nafarroako Gobernuko Lehendakari-
tzako, Administrazio Publikoetako eta Barneko
Departamentuari, idatziz erantzun diezaion.

2011ko azaroko lehendabiziko astean Nafarro-
ako mendialdean –Baztan, Bortziriak, Malerreka,
Leitzaldea...– izandako euriteek baso-azpiegitura
eta abeltzaintzako azpiegitura ugaritan eragindako
kalteak ikusita, kaltetutako toki entitateek eskatu
zuten laguntzak eman zitezela azpiegitura horiek

berreraiki ahal izateko, eta zuzemenak egin zituz-
ten, besteak beste Landa Garapen, Industria,
Enplegu eta Ingurumen Departamentuarekin;
baina ez zuten lortu toki entitateen eskariak ain-
tzat hartzerik.

Geroago, 2012ko otsailaren 10ean, bide tele-
matikoak erabilita, Aresoko Udaleko alkate Ur
Alguero Chivitek eskatu zuen –Areso, Goizueta,
Leitza, Lesaka, Igantzi, Uharte Arakil, Baztan,
Lakuntza, Araitz eta Etxalarko udalen izenean, eta
geroago eskariarekin bat egin zuten Bera, Ituren,
Imotz, Arbizu, Betelu, Basaburua, Larraun, Aran-
tza, Etxarri-Aranatz, Iturmendi, Altsasu, Urdiain,
Bakaiku, Ergoiena, Arruazu, Arakil eta Lekunberri-
ko udalek ere– bilera bat egitea lehendakari Yolan-
da Barcina andrearekin, arestian azaldutako gaia
jorratzeko eta euriteek eragindako kalteei konpon-
bide bat emateko moduak ezartzeko.

Gaur den egunean, eta guk dakigula, lehenda-
kariak ez dio erantzunik eman Nafarroako iparral-
deko udalen ordezkaritza handi horrek egindako
bilera-eskariari, eta, guk dakigula ere, ez da inola-
ko laguntzarik moldatu uholdeek kaltetutako baso-
azpiegiturak eta abeltzaintzako azpiegiturak berre-
raikitzeko; geroago inguruabar eta gorabehera
berberak izandako beste eremu batzuetan, aldiz,
laguntzak ezarri dira.

Hori dela-eta, ondokoa jakin nahi dut:

• Lehendakaritza Departamentuak erantzun al
dio aipatu toki entitateetako ordezkari guztiek
egindako bilera-eskariari?



• Ezezkoan, Lehendakaritza Departamentuak
zer irizpide erabili ditu ukitutako toki entitateetako
ordezkariek egindako eskaria aintzat ez hartzeko?

Iruñean, 2013ko martxoaren 21ean

Foru parlamentaria: Víctor Rubio Martínez

Galdera, Nafarroako Kutxarekin zerikusia duen zenbait informaziori

buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2013ko
martxoaren 25ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Nafarroako Kutxare-
kin zerikusia duen zenbait informaziori buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko martxoaren 25ean

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi
Olaizolak, Legebiltzarreko Erregelamenduan eza-
rritakoaren babesean, ondoko galdera egin dio
Nafarroako Gobernuko Ekonomia, Ogasun, Indus-
tria eta Enpleguko Departamentuari, idatziz eran-
tzun dezan:

Iragan otsailaren 19an, Nafarroako Kutxako
zuzendari izandako Enrique Goñi jaunak agerral-
dia egin zuen Ekonomia, Ogasun, Industria eta
Enplegu Batzordean.

Parlamentari honen iritziz, agerraldi hura
lehendabiziko urrats bat izan zen, Nafarroako
Kutxa, finantza-jarduera zuzen berekiko eta auto-
nomoko entitate gisa hiru urtean desagertzera
eraman zuten gertakariak azaltzen saiatzeko bide-
an.

Halere, Goñi jaunaren hitzaldiak galdera ugari
utzi zituen, besteak beste, ezinezkoa delako azter-
keta behar bezain sakona eta xehakatua egitea

egun bakar batean, auziaren konplexutasunari
erreparatuta.

Hartara, behar-beharrezkoa da atea ez ixtea,
baizik eta gertatutakoa aztertzen jarraitzeko balia-
bideak ezartzea. Hori dela-eta, ondoko informazio
gehigarria eskatzen dut:

1. Nafarroako Kutxaren 2002tik 2010era bitarte-
ko ekitaldietako emaitza-kontua, eremu geografi-
koen arabera analitikoki taxutua, honekin batera
doan taularen arabera (Goñi jaunak berak agerral-
dian adierazi zuenez, informazio hori zeharo esku-
ragarri dago, eta ematen erraza da).

2. Nafarroako Kutxaren 2002tik 2010era bitarte-
ko kontabilitateko ondare garbiaren bilakaeraren
laburpen-koadroa, honekin batera doan formatua-
ren arabera.

3. Nafarroako Kutxaren enpresa-partaidetzen
eta sozietate instrumentalen txosten banakatua,
2009ko eta 2010eko abenduaren 31koa, bi ekitaldi
horiek ixteko egunean zeukaten kontabilitate-balio
garbia identifikatuz.

4. Goñi jaunak bere agerraldian erakutsitako
aurkezpena (koadro guztiak).

5. AFIk 2012an egindako txostena, Enrique
Goñik bere agerraldian aipatu zuena justifikatzeko
ezen Nafarroako Kutxa 2010ean bideraezina iza-
nen zela, bakarrik jarraituz gero.

6. Administrazio Kontseiluari aurkeztutako txos-
tenak, oinarri gisa erabiliak Caja Burgosekin eta
Caja Canariasekin bat egiteko kontratua –zeinak
geroago Banca Cívica eratzeko babes-sistema
instituzional bat sortzea ekarri baitzuen– formali-
zatzeko proposamena egiteko. Kontratua 2010eko
apirilaren 7an sinatu zen.

7. Arestian aipatutako bat-egite kontratua eta
2010eko ekainaren 24ko eta irailaren 24ko aden-
dak.



8. Administrazio Kontseiluari aurkeztutako txos-
tenak, taldean Cajasol sartzeko protokoloa formali-
zatzea proposatzeko oinarri gisa hartuak –protoko-
loa 2010eko azaroaren 19an sinatu zen–, eta
Banca Cívica taldearen integrazio-kontratu berria
formalizatzeko proposamena –kontratua 2010eko
abenduaren 10ean sinatu zen–. Bereziki, Nafarro-
ako Kutxaren ehunekoa taldean % 29,1eko izateko
proposamenaren oinarri bat erabilitako txostenak.

9. Integrazio-protokoloa eta integrazio-kontra-
tua, aurreko lerrokadan aipatutakoak.

10. Lehiaren Batzorde Nazionalaren 2011ko
otsailaren 8ko baimena, taldean Cajasol integra-
tzekoa.

11. Administrazio Kontseiluari aurkeztutako
txostenak, Banca Civica Caixabanken integratzea
proposatzeko oinarri gisa hartuak, eta, zehazki,
planteatutako truke-ekuazioa proposatzeproposa-
tzeko oinarri gisa hartutako txostenak.

12. Txosten xehakatua, Nafarroako Kutxaren
2010eko urteko kontuen 1.2.6. puntuan jasotakoaz
harantzago, zeinetatik ondorioztatzen baita
2010eko abenduaren 31ko balantzeko funts bere-

kietako "Erreserbak" kapituluan egindako kargu
garbia, 435.765.000 eurokoa, kontu horietan
zehaztutako metodologiaren arabera. Zehazki,
espresuki argitzea ea doiketa hori Nafarroako
Kutxaren aktiboetatik soilik eratortzen den ala ez
(kreditu-inbertsioen zorroa, kotizatu gabeko finan-
tza-inbertsioak...), ala zati bat Banca Cívicako
beste bazkideen aktiboetatik eratortzen den, eta,
hala baldin bada, zein den gainontzeko bazkide
horietako bakoitzaren partea.

13. Txosten xehakatua, Nafarroako Kutxak
Banca Civican, 2010ean, 88.977.000 euro jartzeko
konpromisoa justifikatzen duena, emaitzak mutua-
lizatzeko konpromisoaren arabera. Banca Cívicako
bazkide bakoitzak jarritako emaitzen azalpena;
izan ere, Banca Cívicaren 2010eko emaitza
196.222.000 eurokoa izan zen.

14. Nafarroako Kutxako Auditoretza Batzordeak
eta Kontrol Batzordeak 2002tik aitzina egindako
txostenen kopia, zeinak, Sarriá jaunak Enrique
Goñiren iragan otsailaren 19ko agerraldian adiera-
zi zuenez, besteak beste Nafarroako Gobernuko
Ekonomia eta Ogasuneko kontseilariari igortzen
baitzitzaizkion.

Iruñean, 2013ko martxoaren 21ean

Foru parlamentaria: Manu Ayerdi Olaizola

 Nafarroa Euskadi Madril Katalunia Gainerakoa Banatu ezin dena Guztira 
Diru-sarrera finantzarioak        
Gastu finantzarioak        
Finantza-marjina        
Komisio garbiak        
Oinarrizko marjina        
Rof eta dibidenduak      % 100  
Marjina gordina        
Ustiapen gastuak        
Finantza-aktiboen narriadura        
Ustiapen-jardueraren emaitza        
Aparteko mozkinak      % 100  
Zerga aurreko mozkina        
Zerga osteko mozkina        

 

Emaitza-kontu analitikoa, lurraldez lurralde eta urtez urte,
eta 2002tik 2009ra metatutako zenbateko osoa.

Ondare garbiaren mugimendua 2002-2009 aldian 

 2002 2003 2004 2005 2006 2007 2008 2009 
Hasierako ondare garbia         
Zerga osteko mozkina          
Gizarte-ekintzarako hornidura          
Zuzeneko egozpenak          
Erreserbak          
Balorazio-doitzeak         
Amaierako ondare garbia         

Galdera, egungo egoera ikusita, Nafarroako Gobernuko lehendakariak

hartuko dituen neurriei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako gaurkotasun handiko galdera,
egungo egoera ikusita, Nafarroako Gobernuko
lehendakariak hartuko dituen neurriei buruzkoa.

2. Nafarroako Parlamentuko Aldizkari Ofizialean
argitara dadin agintzea.

3. Hurrengo Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeari atxikitako
foru parlamentari Maiorga Ramírez Errok, Legebil-
tzarreko Erregelamenduan ezarritakoaren babese-
an, gaurkotasun handiko ondoko galdera egin du,

Nafarroako Gobernuko lehendakari Yolanda Barci-
na andreak Osoko Bilkuran ahoz erantzun dezan:

Nafarroako Gobernuko lehendakari Yolanda
Barcina Angulo andreak hitzez hitz esan zuen,
hedabideen bidez jakin ahal izan genuenez, UPNk
2010eko apirilean egindako Batzar Nagusian:

"Eta guk lau neurri xume proposatzen ditugu,
gutxienez, alderdi politiko guztiek berehala hartu
beharko lituzketenak.

Lehendabizikoa da ustelkeria kasu batean
inputatutako pertsona orori berehala eman behar
zaiola baja alderdi politikoan, eta berehala kendu
behar dela alderdi politikoan duen ardura-kargu
orotatik. Ustelkeriagatik inputatua baldin badago,
horrek automatikoa behar du izan.

• Horri dagokionez, Nafarroako Gobernuko
lehendakariak zer neurri hartuko ditu gaur egungo
egoera dela-eta?

Iruñean, 2013ko apirilaren 4an

Foru parlamentaria: Maiorga Ramírez Erro

Galdera, 2012ko abenduko ordainsariaren osagarriari buruzkoa.

TXENTXO JIMÉNEZ HERVÁS JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Txentxo Jiménez Her-
vás jaunak aurkeztutako gaurkotasun handiko gal-
dera, 2012ko abenduko ordainsariaren osagarriari
buruzkoa.

2. Nafarroako Parlamentuko Aldizkari Ofizialean
argitara dadin agintzea.

3. Hurrengo Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru
parlamentari Txentxo Jiménez Hervasek, Legebilt-
zarreko Erregelamenduan xedatuarekin bat, gaur-
kotasun handiko galdera hau aurkeztu du, apirila-
ren 11ko Osoko Bilkurarako, Nafarroako
Gobernuko lehendakariorde Lourdes Goicoechea
andreak ahoz erantzun dezan:

Nafarroako Gobernuaren ustez, 2012ko aben-
duko aparteko ordainsariaren osagarria indarrean
da? Estatuak errekurtsorik jarri ez duenez, ordain-
du eginen al da?

Iruñean, 2013ko apirilaren 8an

Foru parlamentaria: Txentxo Jiménez Hervás

Galdera, Eguesibarko eskola adineko populazioarentzako hezkuntza-dota-

zio publikoen gaineko planari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Marisa De Simón
Caballero andreak aurkeztutako gaurkotasun han-
diko galdera, Eguesibarko eskola adineko popula-
zioarentzako hezkuntza-dotazio publikoen gaineko
planari buruzkoa.

2. Nafarroako Parlamentuko Aldizkari Ofizialean
argitara dadin agintzea.

3. Hurrengo Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Marisa de Simón Caballerok gaurkota-
sun handiko ondoko galdera aurkeztu du, Nafarro-
ako Gobernuak Legebiltzarraren heldu den
apirilaren 11ko Osoko Bilkuran ahoz erantzun
dezan:

Osoko Bilkurak mozio bat onetsi zuen 2012ko
urriaren 26an. Mozioaren bidez, Nafarroako Parla-
mentuak Nafarroako Gobernua premiatu zuen 6
hilabeteko epean hezkuntza dotazio publikoen

plan bat aurkez zezan –azpiegiturak eta baliabide-
ak eraikitzeari dagokionez– gaur egun dauden eta
epe ertain eta luzean egonen diren eskolatze-pre-
miei erantzuteko, Sarrigurengo herrian, eskola-
adinean dagoen biztanleriaren eskolatze-premien
arabera eta Sarrigurengo udalez gaindiko plan
sektorialean jasotako dotazio-konpromisoen ara-
bera.

Mozioan orobat premiatzen zen Nafarroako
Gobernua Sarrigurengo ikastetxe publiko batean
haur eta lehen hezkuntzako ikaspostu bat segurta
ziezaien halakorik eskatzen zuten ikasle edo fami-
lia guztiei, heldu den ikasturtean eta hurrengoe-
tan.

6 hilabeteko epea bukatzear dagoenez, eta
Sarrigurengo HLHIPko aurrematrikulazio datuak
ezagutu direnez, hauxe jakin nahi dut:

Nafarroako Gobernuak egin al du Eguesibarko
eskola adineko populazioarentzako hezkuntza-
dotazio publikoei buruzko plan hori?

Non kokatuko dira Sarrigurengo HLHIPan
heldu den ikasturterako aurreikusten diren 200
ikasle berri horiek? Zer azpiegitura aurreikusten
dira ikasle berri horiek hartzeko?

Iruñean, 2013ko apirilaren 8an

Foru parlamentaria: Marisa de Simón Caballero

Galdera, Barcina andreak lehendakari izaten jarraitzeari buruzkoa.

ROBERTO JIMÉNEZ ALLI JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Roberto Jiménez Alli
jaunak aurkeztutako gaurkotasun handiko galdera,
Barcina andreak lehendakari izaten jarraitzeari
buruzkoa.

2. Nafarroako Parlamentuko Aldizkari Ofizialean
argitara dadin agintzea.

3. Hurrengo Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko par-
lamentari Roberto Jiménez Allik, Legebiltzarreko
Erregelamenduan ezarritakoaren babesean, gaur-
kotasun handiko ondoko galdera aurkeztu du,
heldu den apirilaren 11ko Osoko Bilkuran ahoz
erantzuteko:

Egungo ezegonkortasun politiko eta instituzio-
naleko egoeran, krisi ekonomiko eta sozial larriko-
an, ikusita auzi horiek konpontzeko bere ezgaita-
suna, Barcina andreak uste du egokia dela
Gobernuko lehendakari izaten jarraitzea?

Iruñean, 2013ko apirilaren 8an

Foru parlamentaria: Roberto Jiménez Alli

